
Dan LONG KHE HAUW ada telaloe oehauw sama iboenja dengan bininja bisa mehormatin pada martoewanja LOEG KHE HAUW saban hari sama bininja soesa dapat makan nasi. dan malengkan dia makan boeboer
en tadjin boeat menahan lapar dia orang laki bini, dan
iboenja selamanja dia kasi makan nasi sampe kenjang.

Dan apa maoe itoe taon moesin ketjekelik tiada bisa kasi iboenja makan nasi. Dan apa bole boeat kasi iboenja makan boeboer.

Dan iboenja poenja adat berangasan lantas mara tiada maoe makan dan itoe boeboer iboenja boewang di tempolong lantas kaliatan langit sedjagat gelap dengan riboet sama kilap seredep-seredep. dan geledek berboenji dan LONG KE HAUW laki bini beloetoet poengoetin itoe boeboer.

Dan itoe waktoe iboenja LONG KHE HAUW taoe dirinja sala soeda boewang boeboer merasa takoet lantas tjepat pegi lari keloewar sampe di petengahan roema sebala loewar lantas beloetoet.

Dan anak mantoenja dapat denger tjepat boeroe ke loewar serinta beloetoet menanja sebab apa,? dan iboenja kasi taoe, lantas LONG KHE HAUW, ambil itoe boeboer ijang soeda kotor, dia orang laki bini makan sampe berasi. dengan minta pada Alla taäla apa iboenja poenja
kedosahan minta di ampoenin.

Tiada antara lagi geledek berboenji lagi dengan sinar kilap toeroen doewa poeloe ampat karoeng beras dari atas, dan sampe tertanganja ijang dekat-dekat pada dapat liat, dengan tarik napas berkata betoel Alla taäla kasianken anak Hauw TJOE sampe begitoe poenja tjinta
semoea orang pada heran dengan girang hati.


Dan LONG KHE HAUW liat itoe beras ada toelisin soerat


ini fatsal 105 en 98 macsoednja djoega sama.

